
– өңірлердегі шешімін таппай жатқан 
проблемаларды, сайлаушылардың мұң-
мұқтажын, ұсыныс-пікірлерін билікке 
жеткізіп, олардың халық үшін тиімді 
шешім қабылдауына ықпал ететін 
конституция лық құрал. Өңірлерді ара-
лау кезінде Ақадыр кенті, Ақтоғай, Шет, 
Осакаров аудандары тұрғындарынан 
түскен сауалдарды тиісті органдарға жі-
беріп, олардың жауабын оны жолдаған 
азаматтарға жібердім. Бұл басында ай-
тқан «Халық үніне құлақ асатын мемле-
кет» құрудың бір мысалы, – деді ол. 

«AMANAT» партиясынан барлық деңгейдегі мәслихат депутаттарының бірінші республикалық форумы жазда Аста-
нада өткен болатын. Дәл сондай облыстық форум өңірлер арасында бірінші рет Қарағандыда өтті. Шара партияның сай-
лауалды бағдарламасының Жол картасын орындау аясында барлық деңгейдегі мәслихаттардағы партияның депутаттық 
фракциясының негізгі міндеттерін айқындауды көздейді. Бұл әсіресе, Мемлекет басшысының «Әділетті Қазақстанның 
экономикалық бағдары» Жолдауындағы негізгі міндеттерді жүзеге асыруда маңызы арта түседі. Оның үстіне, Жол кар-
тасы шеңберінде одан әрі ынтымақтастықты арттырып, мәселелерді шешу үшін мемлекеттік органдармен байланысты 
нығайту қажеттілігі тұр.

ВАЛЮТАЛАРДЫҢ  РЕСМИ  БАҒАМДАРЫ: 

●EUR/KZT 505.52 ●USD/KZT 475.25 ●RUB/KZT 4.95 ●CNY/KZT 65.08 Қазақстан Ұлттық Банкінің 25  қыркүйек, 
2023 жылғы дерегі бойынша 

Вагондарды Петропавл қаласын-
дағы отандық «ЗИКСТО» зауыты жасап 
шығарды. Елордаға заманауи үлгіде жа-
салған плацкарт және купе вагондарының 
бірінші партиясы жеткізілді. Бұл вагон-
дар «Қарағанды-Жезқазғаннан» бөлек, 

● БӘРЕКЕЛДІ!

Жаңа вагондар  жолға шықты
Жақында «Жолаушылар тасымалы» АҚ паркі су жаңа отандық вагондармен толықты. Енді, жаңа вагон «Қараған-

ды-Жезқазған» ба ғы тындағы пойыз құрамында жолға шығады. Ұлттық тасымалдаушының техника паркі кейінгі 10 
жылда 50 пайызға дейін жаңартылған.

Республика бойынша  45 аудан мен 
қала әкімдерін сайлау пилоттық сипатқа 
ие болды. Оның ішінде Қарағанды облы-
сынан Ақтоғай, Осакаров аудандары мен 
Приозерск қаласында сайлау 5 қараша 
күні өтеді. 16 қыркүйектен кандидаттар-
ды іріктеу басталып кеткен.     Үміткер-
лер екі түрлі жолмен ұсынылуы мүмкін. 
Бірінші – өз мүшелері арасынан белгілен-
ген тәртіппен тіркелген саяси партиялар 
ұсынған үміткер. Екінші – дауыс беруге 
құқығы бар тиісті сайлау округі сайлау-
шыларының жалпы санының кемінде 1% 
қолдауымен өзін-өзі ұсыну жолымен жү-
зеге асырылады.

Қасымхан БҮРКІТҰЛЫ,
«Ortalyq Qazaqstan»

● САЙЛАУ – 2023

Саяси науқанға дайындық  басталды
Мемлекет басшысы Қасым-Жомарт Тоқаев 2023 жылғы 1 қыркүйекте Қа-

зақстан халқына Жолдауында  биыл елімізде алғаш рет аудандар мен облыс-
тық маңызы бар қалалардың әкімдерін сайлау өтетінін мәлімдеген еді. Осы 
мақсатта өңіріміз бойынша екі аудан мен бір қаланың әкімін сайлауға үміткер-
лерді тіркеу басталып кетті. 

Ерік НАРЫН,
«Ortalyq Qazaqstan»

Форумды «AMANAT» партиясы Қа-
рағанды облыстық филиалының төраға-
сы Бекзат Алтынбеков жүргізіп, алғашқы 
сөзді партия хатшысы Руслан Әлішевке 
берді. 

– «AMANAT» партиясының негізгі 
функцияларын айтатын болсақ, бірін-
шісі реформаларды түсіндіру. Пре-
зиденттің әр бастамасының маңызын 
халыққа түсіндіру қажет. Себебі, әр 
қазақстандық берілген мүмкіндіктерді 
толығымен қолданып, әрі мемлекеттік 
даму бағытының қандай екенін білуі 
тиіс. Мәселен, жақында «Қоғамдық 
бақылау туралы» заң қабылданды. Со-
ның арқасында азаматтар кез келген 
мәселесін мемлекеттік деңгейде көте-
ре алады. Егер адамдар мұны білмесе, 
мүмкіндіктен құр қалады, – деді Руслан 
Қанатханұлы. 

Оның айтуынша, партияның кез кел-
ген бағдарламасы егжей-тегжейлі тал-
дау мен зерттеуден кейін қабылданады. 

– Кез келген бағыттағы бастама 
әлеу меттік зерттеулерден кейін қолға 
алынады. Бұл ретте жергілікті жерлерде 
қабылдаулар көп әсер етеді. Сол арқылы 
өңірлерде тұрғындар үшін маңызды 
мәселелерді білуге болады. Кәсібилікті 
арттыру да партияның негізгі міндет-
терінің бірі. Бұл ретте партияның Саяси 
менеджмент академиясы  жұмыс істей-
ді. Партия мүшелері, жаңадан сайланған 
ауыл әкімдері оқыды. Сонымен бірге, 
жастарға да көңіл бөлу маңызды. Пар-
тияның «Жастар рухы» жастар қанатын-
да бүгінде 100 мыңнан астам адам бар. 
Болашақтағы кадрлық әлеует соларда, – 

● ФОРУМ

Жауапкершілік жүгі жеңіл болмайды

Жансая ОМАРБЕК,
«Ortalyq Qazaqstan»

деді Руслан Әлішев.
Партия хатшысы депутаттар өз ай-

мақтарында қолға алынған кез келген 
істің басы-қасынан табылуы тиіс екенін 
жеткізді. 

– Депутат өз учаскесіндегі сайлау-
шылардың мүддесін қорғай білуі керек. 
Ол халықтың тілегін жеткізді, бюджет 
қаражаты бөлінер кезде сол жобаға да 
бөлінуін қадағалады, енді ол жүзеге аса 
бастағанда соңына дейін болуы керек. 
Халық оны депутаттардың еңбегімен 
жасалғанын біле бермейді. Сондықтан, 
істеп жатқан жұмыстарыңызды ашық 
көрсете біліңіздер. Бұған ұялудың қа-

жеті жоқ. Тұрғындар сіздердің депутат 
ретінде не істеп жатқандарыңызды білуі 
керек. Бұл ретте әлеуметтік желіні пай-
далану – уақыттың талабы. Дегенмен, 
халық алдына шығар тұлға ретінде жау-
апкершілікті де сезіне білу қажет, – деді 
ол.   

Бұдан кейін сөз алған облыстық мәс-
лихаттың төрағасы Нұркен Кобжанов 
форумның маңызды екенін атады. Ал, 
Парламент Мәжілісінің депутаты Үнзи-
ла Шапақ депутаттардың «Халық үніне 
құлақ асатын мемлекет» құрудағы орны-
на тоқталды. Ол депутаттық сауал жол-
даудың конституция лық-құқықтық мәні 

мен мүмкіндігінің зор екенін айтты. 
– Мәжілістің сегізінші шақырылы-

мы өзінің 3 айлық жұмысы кезінде 
655 депутаттық сауал жолдады. Жұ-
мыс басталғалы жолданған сауалдар 
саны 75-тен асты. Депутаттық сауал 

«Қоғамдық бақылау субъектілері 
қоғамдық бақылау топтарын құруға, 
сарапшыларды тартуға, сондай-ақ, 
ақпарат сұратуға, қоғамдық бақылау 
объектілерінің әрекеттеріне немесе 
әрекетсіздігіне шағымдануға құқылы. 
Қоғамдық бақылау объектілері қоғам-
дық бақылау нысандарының ұсы-
нымдарын қарауға және оларды ин-
тернет-ресурстарда орналастыруға, 
мүдделер қақтығысын болдырмауға, 
қауіпсіздік шараларын сақтауға, субъ-
ектілерге қолжетімділікті қамтамасыз 
етуге міндетті болады», – деді құжатты 
таныстырған Сенат депутаты Руслан 
Рүстемов.

Қоғамдық бақылаудың негізгі 
формаларына қоғамдық мониторинг, 
қоғамдық сараптама, қоғамдық тыңдау 
жатады. Оны жүзеге асыруға 18 жасқа 
толмаған, соттылығы өтелмеген, нар-
кологиялық немесе психикалық есепте 
тұрған адамдар жіберілмейді. Сонымен 
қатар қызметінде шетелдің қатысы бар, 
қолданыстағы заңнамаға сәйкес қы-
зметі тоқтатылған немесе тыйым са-
лынған коммерциялық емес ұйымдарға 
шектеу қойылады. 

«Қоғамдық бақылау нәтижелерін 
қарау нормалары бекітілді. Осылайша, 
қоғамдық бақылау объектілері қоғам-
дық бақылау нәтижелері бойынша қо-
рытынды құжатты 10 күн мерзімде қа-
рап және дәлелді жауап жіберуі керек», 
– деп түсіндірді сенатор. 

Жалпы соманың  23,5 млрд. тең-
гесін жұмыскерлер үшін жұмыс бе-
рушілердің аударымдары құрайды. Ал, 
15,1 млрд. теңге – жұмыскерлердің өз 
жарнасы. Ол жалақының 2%-ын құрай-
ды. Қалғаны – жеке кәсіпкерлер, жеке 
құрылымдар мен азаматтық-құқықтық 
шарт бойынша жұмыс істейтін адамдар-
дың, дербес төлеушілер мен бірыңғай 
жиынтық төлем төлеушілердің жар-
налары. Республика бойынша өңірдің 
түсімі – 7,8%. 

Қыркүйектің басындағы дерек бой-
ынша облыста сақтандырылған азамат-
тар саны – 955 383 адам, 180 652 адам 
– сақтандырылмаған. 

«Сақтандырылмағандардың ара-
сында қандай да бір себептермен ме-
дициналық сақтандыру қорына жарна-
ларды төлей алмайтын және тиісінше 
олардың медициналық көмекке құқығы 
тегін медициналық көмектің кепіл-
дік берілген көлемі бойынша тізбемен 
шектелген азаматтар бар.  Олардың 
МӘМС жүйесіне қатысуының ықтимал 
тетіктері әртүрлі деңгейлерде талқыла-
нады. Халықтың осы санаты арасында 
түсіндіру жұмыстарын күшейту қа-
жет», – дейді Медициналық сақтанды-
ру қорының Қарағанды облысы бой-
ынша филиалының директоры Фазыл 
Копобаев.

– Конституциялық заңға сәйкес жа-
рия лылық пен ашықтық – сайлау комис-
сиялары қызметінің негізі. Қазірдің өзін-
де Осакаров ауданы бойынша бір үміткер 
белгілі болып отыр. Партиялық тізім бой-
ынша ұсынылған. Барынша ашық, әділ 
сайлау өтуі үшін тиісті, нақты шаралар 
жасалуда. Пилоттық режимдегі сайлау-
да аумақтық комиссиялар толық жұмыс 
істеп, байқаушылар да бекітіледі, –  деді 
облыстық сайлау комиссиясының төраға-
сы Қайрат Нүркенов 

Саяси процестерді дамытуда аудан, 
қала әкімдерін сайлау қашанда маңызды. 
Осыған дейін  әкімдерді жанама құқық 
негізінде мәслихат депутаттары таңдаған 
болса, енді тұрғындардың өздері сайлай-
тын болады. Бұл құқықты алғаш болып, 
Приозерск, Ақтоғай және Осакаров ау-

дандарының тұрғындары пайдаланбақ. 
Сайлау науқаны 51 күнге созылады. 

– Кандидаттарды іріктеу басталып кет-
кен.  Кандидаттарды ұсыну 5 қазанға дей-
ін жалғасады. 10 қазанға дейін тіркеледі. 
Сайлауалды үгіт-насихат жұмыс тары 10 

қазанда кешкі сағат 18:00-ден басталып, 
4 қарашада сағат 00:00-де тоқтатылады. 4 
қараша тыныштық күні. Ал, дауыс беру 5 
қарашада өтеді, – деді  облыстық сайлау 
комиссиясы төрағасының орынбасары 
Сандуғаш Асылбекова. 

«Атырау-Маңғыстау», «Атырау-Ақтөбе» 
бағыттары бойынша жүретін пойыздар 
құрамында жолға шығады.

Жолаушылар сапарының жайлылы-
ғын қамтамасыз ету үшін вагондар ауаны 
баптау қондырғысы, тазарту сүзгілері, 
түтін сезбегі, биодәретханалармен, там-
бурлардағы бейнебақылау жүйесімен 
жабдықталған. Әр купеде электр көзі мен 

USB қосқыштары да бар. Тиісті нұсқау-
лық бойынша пайдаланылса, вагондар-
дың қызмет ету мерзімі 40 жылға дейін 
жарамды. 

Жайлылығы мен техникалық өлшем-
дері жағынан анау-мынау шетелдік бәсе-
келестерінен басым түсетін отандық ва-
гондар өндірісі мұнымен шектелмейді. 
Қазан айының соңына қарай, «ЗИКСТО» 

зауыты ұлттық тасымалдаушыға тағы да 
50 вагонды, ал келесі жылдың басында 
тағы 100 жолаушы вагонын пайдалануға 
беруді жоспарлап отыр. 

Сондай-ақ, 2030 жылға дейін «Sta dler» 
компаниясынан 537 жоғары технология-
лық вагон сатып алу көзделіп отыр. 

Қолда бар мәліметтерге сүйенсек, 
кейінгі он жылдың бедерінде компания 
қауіпсіздік, жайлылық және экологиялық 
тазалығы бойынша заманауи халықара-
лық талаптарға жауап беретін 1200-ден 
астам вагон сатып алыпты.

Бұдан күтер нәтиже – әбден тозған, 
қаңқасын әзер сүйретіп жүрген көне ва-
гондардың біразының көзі жойылады.

● ҚҰҚЫҚ

Қоғамдық 
бақылау 
күшейеді

Сенат «Қоғамдық бақы-
лау туралы» заңды мақұлдады. 
Атал мыш құжат мемлекеттік 
ор гандардың, квазимемлекеттік 
сектордың ашықтық дәрежесін 
кеңейтіп, азаматтардың қоғам-
дық белсенділігін арттыруға 
бағытталған.

Жансая ОМАРБЕК,
«Ortalyq Qazaqstan»

● МЕДИЦИНАЛЫҚ САҚТАНДЫРУ

Аударым 
қомақты

Өткен сегіз айда облыс тұр-
ғындары Медициналық сақтан-
дыру қорына 41,2 млрд. теңге 
аударды. Мұндай ақпаратты 
Медициналық сақтандыру қо-
рының Қарағанды облысы бой-
ынша филиалының баспасөз 
қыз меті таратты. 

Жансая ОМАРБЕК,
«Ortalyq Qazaqstan»

1 қазан – Халықаралық қарт-
тар күні жақындап келеді. Бұл күн 
біздің аға буынға ризашылығы-
мызды білдіріп, шынайы көңіл 
бөлуімізге  мүмкіндік беріп қана 
қоймай, олардың қажеттіліктеріне  
назар аударуға жақсы себеп. Қария-
ларды қолдау, оларға қамқорлық 
көрсету аға буынға көрсеткен па-
рызымыздың аз ғана бөлігі. «Ар-
дагерлер ұйымы» республикалық 
қоғамдық бірлестігінің бастама-
сымен жылдар бойы  елімізде қа-
зан айы «Қарттарға қамқорлық»
акциясына ұласып келеді.   Қазақ 
халқының дəстүрінде  үлкенді  
сыйлап, ақылын тыңдап, алдынан 
кесе көлденең өтпеген.  Елімізде 
қарт адамдарға деген қамқорлық 
жыл сайын артуда.      Жасының 
егде тартуына, денсаулығының 
сыр беруіне байланысты қарттар-
дың көптеген шешілмеген мəсе-
лелері туындайтынын білесіздер, 
сондықтан оларға қолдау көрсету 
туған-туыстары мен барша қоғам-
ның міндеті.

Мемлекетіміз қарт адамдарға 
деген қамқорлықты экономика-
лық дағдарыс кезінде де тоқтатқан 
емес.  Дегенмен, елімізде əлі де 

«Қарттарға қамқорлық» 
айлық акциясына 
қатысуға шақырамыз

Құрметті қазақстандықтар!
болса əлеуметтік көмекке мұқтаж 
егде адамдар бар. 

Кейбір қариялар жасы ұлғай-
ған шағында жан жылуы пен 
мейірімге зəру. Барлық қазақс-
тандықтарды, жұмыс берушілерді, 
бизнес құрылым өкілдерін,  аға 
буынның ел игілігіне қосқан еселі 
еңбегін ұлықтауға,  «Қарттарға 
қамқорлық» айлық акциясына  ат-
салысуға шақырамыз.

Республикамыздағы атқарушы 
органдарды, жұмыс берушілерді, 
бизнес құрылымдарын, ерік-
тілерді,  қарияларға əсіресе мүге-
дек ардагерлерге, жалғыз басты 
зейнеткерлерге, аз қамтылған 
қарттарға арнайы көңіл бөлуге 
үндейміз. Оларға материалдық 
тұрғыдан қол ұшын созуға, əлеу-
меттік-тұрмыстық жағдайларына 
қолдау көрсетулеріңізді сұраймыз.      
Өз елінің патриоты ретінде  ак-
цияға бей-жай қарамайтын  аза-
маттар жергілікті əкімдіктермен, 
өңірлік  ардагерлер кеңестерімен 
байланысқа шығып үлес қосады 
деген үміттеміз.

«Ардагерлер ұйымы» респу-
бликалық қоғамдық бірлестігі 

Аталған шараға Қарағанды 
облысы əкімінің орынбасары Ер-
бол Əліқұлов, сондай-ақ, «Жасыл 
ел» еңбек жасағының штаб қы-
зметкерлері, сарбаздар тұратын 
облыстың барлық қалалары мен 
аудандарының делегациялары, 
еріктілер, мəслихат депутаттары, 
атақты спортшылар, қоғам қай-
раткерлері жəне жастар – барлығы 
800-ге жуық адам қатысты. 

Салтанатты шарада облыс 
əкімінің орынбасары Ербол 
Əліқұлов сөз сөйлеп, жастарды 
еңбек маусымының аяқталуымен 
құттықтады. 

– Биыл «Жасыл ел» еңбек жа-
сағының маусымына 3 мың жауын-
гер қатысты. Келесі жылы одан 
да көп жұмылдыруға тырысамыз. 
Сонымен қатар, біз «Жасыл ел» 
жасағынан басқа құрылыс жəне 
педагогикалық жұмыстарды баста-
уды жоспарлап отырмыз. Жобаны 
қысқы демалыста жалғастыру ойда 
бар. Тағы бір еңбек маусымының 
аяқталуымен құттықтаймын! – 
деді Ербол Шымкентбайұлы. 

Айтқандай, биыл облыс бой-
ынша жобаға 3000 адам қатысқан. 
Олардың 30%-дан астамы – мем-
лекет тарапынан ерекше қолдауға 
мұқтаж санаттың өкілдері. Олар-
дың арасында жобаға бірнеше жыл 
қатысып келе жатқандары да бар. 
Мəселен, «Жасыл ел» еңбек жа-
сағында екінші жыл қатарынан 
жұмыс істеген Əнуар Жетпісбай 
демалысын тиімді өткізе алғаны-
на дəн риза. 

– Мен «Жасыл елде» екінші 
рет жұмыс істедім. 30 адамнан 

«Жасыл ел» жасақтары 
жұмысын аяқтады

Қарағанды өңіріндегі 3 мың жастың басын біріктіріп, ауқым-
ды жұмыс атқарған «Жасыл ел» еңбек жасағының биылғы XIX 
еңбек маусымы өз жұмысын қорытындылады. Еңбек маусымы-
ның жабылуы С.Сəпиев атындағы бокс орталығында салтанат-
ты жағдайда өтті. 

Гүлнұр СЕРІКЖАНҚЫЗЫ,
«Ortalyq Qazaqstan»

тұратын команданың биыл коман-
дирі болдым. Еңбек маусымында 
қосымша ақша тауып қана қоймай, 
жаңа достар таптым, демалысты 
тиімді өткіздім. Жалақыма жаңа 
телефон сатып алдым. Болашақта 
да жобаға қатысуды жалғастыр-
сам деймін, – дейді 16 жастағы 
қарағандылық Əнуар Жетпісбай.

Ал № 17 ЖББ мектебінің 
11-сынып оқушысы Назарым 
Владимир еңбек жасағына биыл 
алғаш рет қатысты. 

– Бірінші рет мен өзімді коман-
дир ретінде сынап көрдім. Одан 
басқа, жетістіктерге жеттім. Біз тек 
жұмыс істеп қана қоймай, қызықты 

əрі пайдасы мол тимбилдингтерге, 
кездесулер мен тренингтерге қаты-
стық. Өз жалақымды ағылшын тілі 
курстарына төледім, – деді Наза-
рым Владимир.

Облыстың барлық қалалары 
мен аудандарынан келген делегат-
тар Қарағанды облысы əкімінің 
Алғыс хатымен жəне бағалы сый-
лықтармен марапатталды.

Салтанатты бөлім жергілікті 
жəне қазақстандық жұлдыздар 
қатысқан концерттік бағдарла-
мамен жалғасты. Қазақстандық 
танымал əнші Sadraddin де қаты-
сып, жастарға керемет көңіл-күй 
сыйлады.  

Еске сала кетейік, «Жасыл ел» 
жобасы Қарағанды облысында 
2005 жылдан бері іске асырылуда 
жəне жастарды əлеуметтік тұрғы-
дан қолдау, еңбек құндылықтарын 

дəріптеу, халықтың экологиялық 
мəдениетін қалыптастыру, патри-
отизмге, туған жерге деген сүй-
іспеншілікке тəрбиелеу секілді 
маңызды міндеттерді қамтиды. 
Оған 14 пен 35 жас аралығындағы 
жастар қатыса алады. Еңбек жа-
сақтары елді мекендерді көгалдан-
дырумен, аумақтарды тазалаумен, 
өсімдік көшеттерін отырғызумен 
айналысады жəне экологиялық ак-
цияларға қатысады.

Ал орындалған жұмыстың 
мерзіміне жəне көлеміне байла-
нысты жалақы төленеді, жауын-
герлер фирмалық жабдықтармен 
қамтамасыз етіледі.

Металл мен ағаштан жасалған 
дөңгелек аспалы əткеншектер 
«Сұңқар» стадионы саябағын без-
ендіріп, көркін кіргізді. Ыңғайлы 
етіп орнатылған он екі əткеншек 
балалар мен ересектерге арналған. 
Мұндағы ерекше неонды жарық 
беретін шамдар кешкі мезгілде 
демалушыларға ерекше атмосфе-
ра сыйлайды. 

– Бұл жобалардың эскиздерін 
бізге жергілікті белсенділер ұсын-
ды. Əткеншек 350 шаршы метр 
аумақты алып жатыр. Олар жазда 
күн сəулесінен жасырынуға мүм-
кіндік беретін арнайы шатырдың 
астында тұр,  – дейді Саран қа-
лалық тұрғын үй-коммуналдық 
шаруашылығы бөлімінің маманы 
Айдын Мұхтар. 

Сонымен қатар, бұл аумақта 
ағаш орындықтар орнатылған. 
Мұнда бұған дейін заманауи ойын 
алаңы жабдықталған болатын. Бұ-
ның бəрі кешенді түрде балалар 

● ӨҢІРЛЕРДІ ДАМЫТУ

Əткеншек саябағы – 
əлеумет үшін 

Саран қаласында заманауи əткеншек паркі, скейт һəм 
памп-тректері жабдықталып, пайдалануға берілді. Тың жобалар 
«Халық қатысатын бюджет» бағдарламасы аясында жүзеге асы-
рылған. 

Жəлел ШАЛҚАР,
«Ortalyq Qazaqstan»

мен ересектердің демалуы үшін 
бірыңғай жайлы аймақ құраты-
нын атап өткен жөн. 

Памп-трек – түйнектері, 
бұрылыстары жəне ырғақ бөлім-
дері бар сақиналы жол. Бұл – ба-
лалар мен ересектерге велоси-
педті кедергілер арқылы басқару 
дағдыларын дамытуға арналған 
тамаша алаң. Онда тек велоси-
педпен ғана емес, роликтермен, 
скейтбордтармен де жаттығуға, 
шеберлігін шыңдауға болады. 

– Бұл – мың шаршы метр-
лік Сарандағы алғашқы алаң. 
Памп-тректер бүкіл əлемде таны-
малдылыққа ие. Сондай-ақ, біз 
саябақта əмбебап скейт алаңын 
орнатып жатырмыз. Бүгінгі таңда 
монтаждау жұмыстары мен сыр-
лау жұмыстары жүргізілуде, – деп 
атап өтті Айдын Мұхтар. 

 Аталған алаңдарды орнату 
кезінде барлық қауіпсіздік талап-
тары ескерілген. Енді заманауи 
жабдықталған алаңды күтіп ұстап, 
осы орыннан шыңдалып шыққан 
жастар əлемдік деңгейдегі жары-
старда бақ сынаса құба-құп. 

(Соңы. Басы 1-бетте)

Партия облыстық филиалы-
ның төрағасы Бекзат Алтынбеков 
баяндама жасады. Баяндамасын-
да ол форумның басты мақсаты 
– мемлекет пен қоғам алдында 
тұрған, халықты толғандырып 
отырған өзекті де өткір мəселе-
лерді  бірлесіп, ашық талқылау, 
олардың шешу жолдарын іздеу 
екенін тілге тиек етті. 

– Облыста 200-ден аса мəсли-
хат депутаты болса, соның 160-
сы, яғни 76 пайызы осы залда 
отыр. «AMANAT» партиясының 
сайлауалды бағдарламасы мен 
партиялық жобалары ел Пре-
зидентінің бастамасымен қолға 
алынған саяси реформалар мен 
экономикалық жаңғыру кезеңінің 
темірқазығына айналып отыр. 
Мемлекет басшысы алға қойған 
міндеттер мен Үкіметке жүктеген 
тапсырмаларының оң шешім та-
буына ықпал ету тұрғысында да 
көптеген игілікті істерге ұйытқы 
болып келеміз. Мысалы, «Арда-
герлерді ардақтайық» партиялық 
жобасы аясында 1 мыңнан аса ар-
дагерлер мен қарт адамдарға қай-
ырымдылық көмектер көрсетілді. 
«Кедергісіз келешек» жобасы бой-
ынша шаралар тұрақты ұйымда-
стырылады. Бүгінде мүмкіндігі 
шектеулі жандарға бейімделуі тиіс 
250 ғимаратқа зерттеу жүргізілуде.
жұмыс аяқталғаннан кейін  тиісті 
мекемелерге ұсыныстар берілді. 
«Бақытты отбасы» жобасы шең-
берінде «Балалар үшін жайлы 
инфрақұрылым»,  «Балаларды 
мектепке даярлайық!» акциялары 
өтті. Акция барысында мыңнан 
астам оқушыны мектеп құралда-
рымен қамтамасыз еттік, – деген 
ол «Ауыл Аманаты» жəне «Жер 
аманаты» бағдарламаларына да 
тоқталды. 

– «Ауыл Аманаты» жобасы 
жоспарға сəйкес іске асырылуда, 
– деді Бекзат Қомарұлы. – Аталған 

Жауапкершілік жүгі 
жеңіл болмайды

жоба аясында бүгінгі күні 5 млрд. 
945 млн. теңгеге 766 өтінім қабыл-
данған, жалпы соммасы 1 млрд. 
321 млн. теңгені құрайтын 150 
несие берілді. Халық алғашқы-
да күдікпен қарап, кейін сенімі 
артқан «Жер аманаты» жобасы 
бүгінде өз жемісін беруде. «Жер 
аманаты» жобасы аясында 2022 
жылы облыс бойынша қайтқан 
жердің жалпы көлемі – 1 млн. 230 
мың аса гектарды құрады. Биылғы 
жылы жоба аясында өңірдегі 310 
мыңнан аса гектарға жуық жай-
ылымдық жерлер мемлекет мен-
шігіне қайтарылады.

Облыстық филиал төрағасы 
«Жастар рухы» жастар қанаты-
ның белсенді жұмысын да атап 
өтті. Өңірде осы сияқты əйелдер 
қанатын қалыптастырып, алдағы 
уақытта облыстық əйелдер фору-
мын өткізу жоспарда екенін жет-
кізді. 

Бұдан кейін сөз облыстық эко-
номика басқармасының басшы-
сы Татьяна Аблаеваға берілді. Ол 
жергілікті атқарушы органдардың 

тарапынан атқарылып жатқан 
істерге тоқталды. 

– Тұрғындар табысын артты-
ру үшін 1,5 трлн. теңге болатын 
жобалар қолға алынған.  Оларда 
13 мыңнан астам тұрақты жұмыс 
орны ашылады. Кəсіпкерлердің 
бизнес идеяларын жүзеге асыру 
үшін айдың басындағы дерек бой-
ынша 492 грант берілді. Олардың 
жалпы сомасы 1,3 млрд. теңге. 
Нəтижесінде шағын жəне орта 
бизнес секторы 100 мыңнан асты, 
онда еңбек ететіндердің қатары 
237 мыңға жетті, – деді басқарма 
басшысы. 

Баяндамада мəлім болғандай, 
қазір облыста 350 орын болатын 
2 мектептің құрылысы жүріп жа-
тыр. Ауылдық жерлерде 14 фельд-
шерлік-акушерлік пункттер де 
салынуда. 29-ының жобалық-сме-
талық құжаттары əзірленуде. 
Бұдан бөлек, «Ауыл – ел бесігі» 
бағдарламасымен 6 ФАП құрылы-
сы аяқталып қалды. Топар кенті 
мен Қарқаралы қаласында спорт 
нысындары бой көтеруде. Баспа-

жөнделгенін, облыстық маңызы 
бар 252 шақырым жолдық күр-
делі жөндеуден өткенін де атап 
өтті. Бұл ретте ол Сарандағы 
«QazTehna» зауытынан 95 авто-
бустың алынғанын, жыл соңына 
дейін тағы жүзі жеткізілетінін 
мəлімдеді. 

Форумның негізгі бөлігі 
аяқталғаннан кейін облыстық мəс-
лихат депутаты Меруеш Башай 
əуелетіп əн салды. Шара арнайы 
секциялар жұмысымен жалғасты. 
Үш секцияның бірін Бекзат Қо-
марұлы өзі жүргізді. Білім, мəде-
ниет, əлеуметтік қорғау, спорт пен 
жастарға қатысты мəселелер Қа-
диша Оспанова жетекшілік еткен 
екінші секцияда талқыланды. Сон-
дай-ақ, Мира Махатчина үшінші 
секцияға модератор болып, ауыл 
шаруашылығы, экология, өндіріс, 
кəсіпкерлік пен құрылыс саласына 
қатысты мəселелерді қарастырды.

Суретті түсірген 
Александр МАРЧЕНКО

на мəселесін шешу мақсатында 
жыл басынан бері 279 мың шар-
шы метр тұрғын үй пайдалануға 
берілді. Үй кезегінде тұрған 136 
отбасы баспаналы болды. 

Татьяна Юревьна жергілік-
ті мəнге ие 45 шақырым жолдың 



Қарағанды қаласында Əйелдер кəсіпкерлігін дамыту орталығының қызметтері аясында 
2023 жылдың 25 қыркүйегінде ірімшік жасау бойынша оқыту курсы басталады, оған 19 əйел 
қатысады. Оқыту  «Milk House» ЖК базасында тегін жүргізіледі.

Əрине, түрмеге оңды-солды 
кіріп-шығудың реті болмаған-
дықтан, мекеме басшылығы өн-
дірістік аумаққа апармас бұрын 
теміртордағы тіршілікпен таныс-
тырды. Асхана, кітапхана, ком-
пьютер бөлмесі, психологпен 
кеңесетін бөлме, теологтан дəріс 
алатын бөлме жəне арнайылап бір 
жасақтың жағдайымен танысты-
рып, аралатты.

Түрменің өндірістік аумағына 
өткенімізде шағын көрме қойыл-
ды. Осы аумақта өндірілетін, на-
рыққа шығатын өнімдерді тамаша-
лай алдық. 5 литрлік пластикалық 
ыдыстан бастап, əскери жабдық, 
жуыну бөлмесіне арналған кера-
микалық ыдыс, түрлі тұрмыстық 
бұйымдар, жылыжайда өсіріл-
ген қияр, қызанақ, саңырауқұлақ 
сөреге қойылған. Таза былғары-
дан тігілген аяқкиім, арнайы са-
лалық киімдерді де кезіктірдік. 
Құрылысқа қажетті материалдар: 
кірпіш, блоктар, шекараға қолда-
нылатын сым да осы түрменің өн-
дірістік аумағынан шығады.

Мұнда тігілген аяқкиім сұра-
нысқа ие. Қысқы, күзгі, жазғы ер 
мен əйелдер аяқкиімі бар. Бағасы 
да – қолжетімді. 

– Бағаларымыз 20 мыңнан 

● АШЫҚ ЕСІК КҮНІ

Түрмедегі түрлі кəсіп 
Түрмедегі жазасын өтеушілер де кəсіпорында жұмыс істеп, жалақы алады. Қазір тіпті, колледжде 

оқып, арнайы мамандықты да игереді. Жақында Қарағанды облысы жəне Ұлытау облысы бойынша 
қылмыстық-атқару жүйесі департаментінің №30 мекемесінде ашық есік күні өтті. Шағын жəне орта 
бизнес субъектілері үшін. Іс-шара мекеменің кəсіпорын аумағындағы өндірістік əлеуетті арттыруды 
көздейді. Сол арқылы сотталғандарды еңбекпен қамтуды жəне ойлаған.

Қасымхан БҮРКІТҰЛЫ,
«Ortalyq Qazaqstan»

Мұндағы жұмыскерлермен жұ-
мыс жасау өте тиімді. Кешікпейді, 
сұранбайды, бірыңғай жұмыспен 
айналысады. Жəне өз жұмыстары-
на өте тиянақты, – дейді кəсіпкер 
Нұрсұлтан Акенов.

Онымен қоса, 5 литрлік плас-
тикалық ыдысты арнайы ста-
нокпен өндіреді. Мұнда тек 1 
ғана маман жұмыс істейді. Күні-
не əлгі станоктың күшімен 1000 
ыдыс өндіреді. Əлі сатылымға 
шыға қоймаған. Қазір түрменің 
қажетін өтеп тұр. Сүт, су тасы-
малдайды.

Саңырауқұлақ цехында да 
жұмыс қызу. Арнайы темпера-
турасы бар бөлмеде өсірілген 
саңырауқұлақтарды сорттап, па-
тенттейді. 

«Еңбек-Қарағанды» респуб-
ликалық мемлекеттің кəсіпорын-
ның №6 өнеркəсіптік учаскесінің 
басшысы Асхат Аманбеков бос 

тұрған аумақтарды да көрсет-
ті. «Шағын жəне орта кəсіппен 
айналысатын ниеттілер болса, 
жер береміз, бос цехтарды да 
жалға беруге ықтиярмыз. 1200 
гектар жер телімі бар. Егер, биз-
несі үшін модульді кешен сала-
мыз десе, рұқсат береміз. Мұ-
ның нəтижесінде жазасын өтеп 
жатқандарды еңбекпен қамтуға 
мүмкіндік көбейер еді», – дейді 
учаске басшысы.

Біз барған өнеркəсіптік ау-
мақта 145 сотталушы еңбек етіп, 
жалақы алып отыр. Ашық есік 
күніне арнайы барған облыстық 
қоғамдық кеңес мүшелері Дана-
ра Смайл, Болат Сыздық мекеме 
басшыларына ұсыныс-пікірлерін 
жеткізді.

ШАХТИНСК

Суреттерді түсірген автор

басталады. Сапасы жоғары болу 
үшін таза былғарыдан тігеміз. Ма-
териалды Түркиядан, Ресейден ал-
дырамыз. Интернеттен аяқкиімнің 
кез келген үлгісін көрсетсеңіз, 
өлшеміңізді алып, қалағаныңы-
здай тігіп береміз. Онлайн да 
тапсырыс қабылдаймыз. Қазір 
бренд атауымызды ойластыруда-
мыз. Сапасы жақсы болған соң, 

ны тапсырыстың көлеміне қарай 
төлейміз, – дейді жеке кəсіпкер 
Кристина Елцова. 

– Бұрын мұндай кəсіппен айна-
лысқан соң, бізге аяқкиім тігу аса 
қиындық тудырмайды. Əр етікті 
сапалы етіп тігуге тырысамыз. 
Еңбекақымызды адал алайық деп. 
Тігілген аяқкиім көлеміне сəйкес 
төленеді. Бастысы, мұнда уақыты-

талушы еңбек етеді. Керамикадан 
құйылатын бұл материалға да 
сұраныс жоғары екен. Бағасы да 
нарықтағыдан арзан. Бірақ, кəсіп-
керлер басқа мекемеге көшуге 
мəжбүр. Себебі, үш жұмыскерін 
ауыстырып жатыр. 

– Негізі, бұл жұмысты игеріп 
кету аса оңай емес. Біз жұмыскер-
лерімізді бір жылға жуық үйреттік. 
Олар ауысып бара жатқан меке-
меге көшуге тура келеді. Басқа-
ларды қайтадан үйретуге бір жыл 
жоғалтқаннан гөрі əлгі мамандар-
мен жұмысты жалғастырған əл-
деқайда тиімді. Жұмыс ауқымы-
мыз ұлғайып жатыр. Өнімімізді 
құрылыс материалдарын сататын 
дүкендерге өткіземіз. Kaspi.kz 
қосымшасы арқылы да саудалап 
жатырмыз. Енді, ванна шығара-
мыз деген ойымыз бар. Сосын 
өзіміздің брендпен дүкенімізді 
ашсақ деген мақсатымыз да бар. 

Аталмыш маңызды шараға 
орай салтанатты ашылу рəсіміне 
Балқаш қаласының əкімі Сапар 
Сатаев, қазақ күресінен  спорт ше-
бері, бапкер Ораз Мұхамеджанов 
қатысып, құттықтады.

– Біз балалар үшін қазақ 
күресі, дзюдо жəне бокспен айна-
лыса алатын заманауи спорт за-
лын ашып отырмыз. Бұл – жастар 
арасында саламатты өмір салты 

● ЖАҒЫМДЫ ЖАҢАЛЫҚ

«Жекпе-жек» 
жаттығу залы ашылды

Балқаш қаласы тағы бір спорттық нысанмен толықты. 
Шағын шаһарда «Ағыбай батыр» атындағы оқушылар сарай-
ында «Жекпе-жек» жаттығу залы ашылды. Мұнда қазақ күресі, 
дзюдо жəне бокспен айналысуға толық жағдай жасалған. Ны-
санның іші спорт құралдарымен толықтай жабдықталған, дема-
лыс, жуыну бөлмелері де бар.

Нұрдос КƏРІМ,
«Ortalyq Qazaqstan»

тапсырысымыз да күннен-күнге 
өсіп жатыр. Жазасын өтеп жатқан 
5 адамды жұмыспен қамтып отыр-
мын. Олардың араларында бұрын 
аяқкиім тіккендер де бар. Жалақы-

мыз өтеді. Қасымда екі етікші бар, 
– дейді есімін көрсетпеуді өтінген 
жазасын өтеуші.

Мұнда раковина шығара-
тын шағын цех та бар. Үш сот-

мен спорттық дағдыларды дамы-
туға жасалған үлкен қадам. Спорт 
жастарды тəрбиелеуде үлкен рөл 
атқарады. Ол тəртіпті, топтық жұ-
мысты, төзімділікті жəне жоғары 
нəтижеге жетуге  ұмтылуды үйре-
теді. Біздің мақсатымыз – барлық 
балаларға физикалық жəне пси-
хикалық тұрғыдан мықты болып 
өсуі үшін спортты қолжетімді 
жəне тартымды ету, – деді Балқаш 
қаласының əкімі Сапар Сатаев.

БАЛҚАШ

Гран-приге Ғ.Мүсірепов атын-
дағы қазақ мемлекеттік академия-
лық балалар мен жасөспірімдер 
театры сахналаған  «Бернарда 
Альбаның үйі» спектаклі лайықты 
деп танылды. Бернарда рөлінде 
– Қазақстанның еңбек сіңірген 
артисі, Мемлекеттік сыйлықтың 
лауреаты Гүлжамал Қазақбаева, 

● ӨНЕР КҮНДЕЛІГІ

Театр фестивалі мəресіне жетті
Қазақ театр өнерінің абызы Қалибек Қуанышбаевтың туға-

нына 130 жыл толуына орайластырылған Республикалық II 
театр фестивалі өз мəресіне жетті. «Сын – шын болсын» деп 
аталған фестиваль 6 күнге жалғасқан еді. Еліміздің түпкір-түп-
кірінен келген театрлар арасынан үздіктер анықталды. 

Ерік НАРЫН,
«Ortalyq Qazaqstan»

Жезқазған қазақ музыкалық дра-
ма театрының «Шақан-шері» 
спектакл інің қоюшы-режиссері 
Мейрам Хабибуллиннің қанжыға-
сында. «Үздік ансамбль» аталы-

спектакльдің қоюшы-режиссері  – 
Дина Жұмабай.

I орын – Теміртау қаласын-
дағы балалар мен жасөспірімдер 
театрына «Поминальная молит-
ва» спектаклі үшін берілді. Тал-
дықорғанның  Б.Римова атын-
дағы қазақ драма театры «Аты 
жоқ жұлдыз» қойылымы үшін II  
орыннан көрінді. 

«Үздік режиссура»  аталы-
мы С.Қожамқұлов атындағы 

мына   Ж. Аймауытов атындағы Пав-
лодар облыстық қазақ музыкалық 
драма театры «Ұждан» спектаклі 
үшін лайық болды. «Үздік актер» 
жүлдесі – С.Қожамқұлов атын-
дағы Жезқазған қазақ музыкалық 
драма театрының  «Шақан-шері» 
спектаклінде  Шақанның образын 
сомдаған актер Ардақ Жарқынбе-
ковке табысталды. «Үздік актри-
са»  жүлдесі Теміртаудың балалар 
мен жасөспірімдер театрының 

«Поминальная молитва» қой-
ылымында Голданың рөлін 
ойнаған Наталья Снегиревада. 
«Үздік сценография» жүлдесі 
Түркістан музыкалық драма 
театрының суретшісі Нұрлан 
Төлешевте.

Семейдің «Дариға-ай» 
жастар театрының  «Қозы Көр-
пеш-Баян Сұлу» трагедиясын-
да Қодардың рөлін сомдаған 
Думан Өмірбаев «Екінші 
пландағы үздік актер» атан-
ды. Ғ.Мүсірепов атындағы қа-
зақ мемлекеттік академиялық 
балалар мен жасөспірімдер 
театрының  «Бернарда Альба-
ның үйі» спектаклінде Понсия 
рөлінде ойнаған Тынышгүл 
Сұлтанбердиева «Екінші план-
дағы үздік актриса». 

– Фестиваль жоғары дең-
гейде өтті. Бізге, қазылар 
алқасына, үздіктердің ішінен 
ең жақсысын таңдау өте қиын 
болды. Теміртау театрының 
«Поминальная молитвасын», 
Алматы театрының «Бернарда 
Альбаның үйін», Талдықорған 
театрының «Аты жоқ жұлды-
зын», Жезқазған театрының 
«Шақан-шерісін», Павлодар 
театрының «Ұжданы » спек-
такльдерін атап өткім келеді. 
Қарағандылық көрерменді де 
ерекше атап өткен жөн, – деді  
Уфадан келген қазылар алқа-
сының мүшесі, театр сын-
шысы, өнертану кандидаты 
 Айсұлу Сағитова. 

Дегенмен, шаһар тұрғында-
ры Сарыарқа көшесіне іргелес 
жатқан Жеңіс саябағының ау-
мағын ретке келтіруді сұрайды. 
Олардың айтуынша, саябақтан 
«Орбита-2» аялдамасына дейінгі 
жолдың жағдайы нашар. Көктем-
де жəне күзде  шалшық су мен саз 
балшықтан аяқ алып жүру мүмкін 
емес.

● ӨЗЕКТІ

Жеңіс саябағына жөндеу қажет 
Қарағандыдағы Жеңіс саябағы – көрікті əрі тарихи маңызға 

ие қоғамдық орын. Саябаққа түрлі ағаш отырғызылған. Жазда 
субұрқақ та жұмыс істейді. Бірнеше ойын алаңы бар. 

Жəлел ШАЛҚАР,
«Ortalyq Qazaqstan»

«Мұнда жаяу жүргінші жолын 
салуға бола ма? Жаңбырда бұл 
маңнан өту қиын. Айналып өту 
көп уақыт алады...», – дейді қала 
тұрғындары.

Мəдениет жəне демалыс сая-
бақтарын басқаратын жауапты 
тұлғалар бұл аумақта канал орна-
ласқандықтан, қандай да бір дү-
ние салу мүмкін еместігін мəлім-
деген. Алайда, 2024 жылы аталған 
аумаққа жақын тұрған Теннис 
орталығына жақын маңда спорт 

алаңының құрылысы бюджет қа-
ражатынан салынатын көрінеді.

Сондай-ақ, Қазыбек би ауданы 
əкімі Ералы Оспанов бұл мəсе-
ленің қарастырылып, зерттеліп 
жатқанын айтты.

Биылғы жылы Қараған-
ды   облысында кəсіпкерлікті 
дамытудың 2021-2025 жыл-
дарға арналған ұлттық жоба-
сы аясында кемінде 120 əйелді 
түрлі бағытта оқыту жоспар-
ланған.

Əйелдер кəсіпкерлігін 
дамыту орталығына кəсіп-
кер əйелдер өз ісін жаңадан 
бастағандарды ынталандыру, 
жұмыс істеп тұрған кəсіп-

● КӘСІПКЕРЛІКТІ ҚОЛДАУ

Ірімшік жасауды тегін үйрен

орындардың экономикалық бел-
сенділігін арттыру, сондай-ақ 
оқыту бағдарламалары мен іс-ша-
раларға қатысу бойынша бірқатар 
қызметтерді ұсынады.

Қызметтер туралы толығырақ 
мына мекенжайдан біле аласыз-
дар: Қарағанды   қаласы, Ермеков 
көшесі 29, 1 қабат.

Əдебиет БЕЛГІБАЙҰЛЫ



Қытайда өтіп жатқан ХІХ 
Жазғы Азия ойындарын қа-
зақстандық спортшылар жеңіспен 
бастады. Қоржынға алғашқы 
медальдар да түсіп үлгерді. Дзю-
дошылар күміс пен қола медаль 
жеңіп алды.

Осындағы халық аспаптары бөлімінде 
көп жылдар бойы талантты еңбегімен та-
нылған дарын иелері, қазақ халқының му-
зыка өнері мен мәдениетін көтеруге атса-
лысқан, оқу орнының дамуына елеулі үлес 
қосқан Төкен Тоқтаров, Мұхит Айтқа лиев, 
Василий Холопайнен, Жәнібек Ермусин, 
Евгений Чупров, Геннадий Зонов, Иван 
Манузин, Виктор Чекунов, Сайлау Нокин, 
Қайыр Мерембаев, Шалғымбай Төлеуба-
ев, Мұрат Хайруллин, Балтабай Шахар-
баев, Рысхан Ысқақов, Иван Виндгольц, 
Жаһанша Сайфуллин, Александр Зацепи-
ловтың аттары жазылған тақта Костенко 
көшесі, №4 үйде орналасқан колледж жа-
тақханасының қабырғасына орнатылды. 
Мемориалдық тақтаның ашылу салтана-
тына жұртшылық өкілдері және аттары 
жазылғандардың жақындары мен туыста-
ры жиналды. 

Қарағанды музыкалық училищесі 1952 
жылдан бері жұмыс істеп келеді. Әуел-
де фортепиано, хор дирижері, вокальдық 
бөлімдері, домбыра және үрмелі аспаптар 
бөлімдері жұмыс істеген. Одан соң халық 
аспаптары бөлімінде баян класы ашылады. 
Тұңғыш директор Төкен Тоқтаров болды. 
1957 жылы Құрманғазы консерватория-
сын қобыз класы бойынша бітіріп келген 
соң қобыз класын ашты. Алғашқы ұстаз-
дардың бірі сол консерваторияның түле-
гі Мұхит Айтқалиев болды. Ол домбыра 
класына сабақ жүргізді. Сол оқу орнының 
домбыра класын бітірген тағы бір ұстаз 
– Қайыр Мерембаев. Ол өнер колледжін-
де 35 жыл қызмет атқарып, көптеген ма-
мандар даярлап шығарды. Шәкірттері 
талай конурстардың лауреаттары болды, 
көпшілігі консерватория мен басқа да өнер 
оқу орындарында қызмет атқарды. Музы-
ка мектебінің 1-5 сынып оқушылары үшін 
«Домбырашылардың педагогикалық ре-
пертуары» атты еңбек жазды. Сондай тағы 
бір ұзақ еңбек еткен, көптеген шәкірттер 
даярлаған, ол шәкірттерінің көпшілігі кон-
курстарда лауреат болған, елге танымал 
қобызшы-ұстаз Сайлау Нокин еді. Мұрат 
Хайруллин де Алматыда бітірген. Сол оқу 
орнында қалып, халық аспаптары бөлімін-
де ұстаздық қызмет атқарған. Құрманғазы 
оркестрі құрамында өнер көрсеткен. Осын-

● ТАҒЗЫМ

Ұстазға құрмет – ұрпаққа міндет
Тәттімбет атындағы өнер колледжінің ұжымы бір кездері осы оқу орнында 

көп жылдар ұстаздық еткен, қазіргі күні көздері жоқ педагогтарды есте қалды-
ру мақсатында айтулы шараны жүзеге асырды. 

да ауысып келіп, әуелі Қарағанды музыка 
училищесінде еңбек етті, одан соң Саран 
музыка мектебінде, Қарағанды мен Темір-
тау музыка училищелерінде директор 
болды. Баян сыныбы бойынша сабақ жүр-
гізіп, 1979 жылға дейін қызмет атқарған 
Мәскеудің Гнесин атындағы өнер инсти-
тутының түлегі Евгений Чупров еді. Ва-
силий Холопайнен болса, осы училищені 
бітіріп, осында ұстаздық қызметте қалады. 
Кейіннен Құрманғазы атындағы консер-
ваторияны бітіріп, домбыра, баян, қобыз 
аспаптары бөлімінің меңгерушісі болады. 
Міне, тақтаға осы сияқты еңбектері елеулі 
педагогтардың аттары жазылды.

Бұл күнде 70 жылдық тарихы бар му-
зыка училищесінде, қазіргі Тәттімбет 
атындағы өнер колледжінде осындай ай-
тулы өнер шеберлері ұстаздық еткен еді. 
Оларды құрмет тұтып, есімін есте қалды-
ру мақсатында тақта орнату зор адамгер-
шілік, игі қасиет екені сөзсіз. 

Тақтаның ашылу салтанатында сөй-
леген Қуаныш Бектұрсынов, Гүлім Әбді-
халықова, Роза Бимендина, Елена Хо-
лопайнена, Бағдат Нокина естеліктер 
айтып, осы шараның ұйымдастырылуы-
на мұрындық болған, осы колледждің 
бұрынғы қызметкері, қазір Тәттімбет 
атындағы филармония музейінің директо-
ры Тұңғышбай Игенбаевқа, колледж ұжы-

мына зор алғыс тарын білдірді. 
Тәттімбет атындағы өнер колледжінің 

директоры Бауыржан Ермұхамбетов сөз 

алып, тақтаның бұл үйге орнатылу себебі 
– бұл үй өнер колледжінің жатақханасы, 
осы кісілер еңбек еткен кезде де училище 
жатақханасы болған. Сол кезде осындағы 
бірінші қабаттағы сыныптарда осы ұстаз-
дар сабақ жүргізгендігін айтты.

– Бұл тақтаны қойғанда осы кісілердің 
аттарын келешек ұрпақ ұмытпасын деген-
ді мақсат еттік. Кезінде училищеде талай 
марқасқа азаматтар еңбек етті. Оқу орнын-
да солардың ізі қалды. Олардың даярлаған 
шәкірттері қазір кең байтақ еліміздің түп-
кір-түпкірінде, тіпті, алыс-жақын шет-
елдерде еңбек етіп жатыр. Бұл күнде учи-
лищенің халық аспаптары бөлімін бітірген 
түлектерінің өзі екі мыңнан асады. Қазір 
бұл бөлімде 69 шәкірт оқып жатыр. Оларға 
23 ұстаз білім беріп, өнерін шыңдауда. 
Алдағы уақытта осы кісілерді ұмытпай 
есімізде сақтап, олардың салып кеткен жо-
лын әрі қарай жалғастыра беретін боламыз, 
– деп толғанды Бауыржан Ермұхамбетұлы. 

Жиналған жұртшылық алдында кол-
ледждің оқушылары өз өнерлерін көр-
сетіп, ризашылыққа бөленді. 

Сүйіндік ЖАНЫСБАЙ,
Қазақстанның Құрметті журналисі 

ҚАРАҒАНДЫ

● ЖОБА

«Шахмат керуені» Қарағандыға келді
Қазақстан шахмат федерациясының ұйытқы болуымен Көкшетауда баста-

лып, елімізде алғаш рет қолға алынған «Шахмат керуені» атты ауқымды жо-
басы кеншілер астанасына ат басын тіреді. Ерекше шыны дөңгелек үй, үлкен 
шахмат фигуралары сәнін кіргізген Н.Әбдіров атындағы спорт сарайы алдын-
дағы алаңға қарақұрым жұрт жиналды.  Қарағанды ауқымды жоба жолын-
дағы төртінші қала болды.

Жәлел ШАЛҚАР,
«Ortalyq Qazaqstan»

Бұл идея әлем халықтарының сауда-
мен қатар, мәдени һәм спорттық дәстүр-
лерін танымал еткен Ұлы Жібек жолының 
тарихи керуендерінің идеологиясынан 
туындаған. Осының арқасында XI ғасыр-
дың аяғында шахмат ойыны Үндістаннан 
Еуропа мен Азияға тарады. «Шахмат ке-
руенін» ел аумағында өткізу зияткерлік 
спорт түрін аймақтарда танымал етуге 
ықпал ете отырып, кішкентай баладан 
бастап, егде жастағы ел тұрғындары-
на дейін шахмат ойынына қызықтыру. 
Өйткені, бұл зияткерлік спорт 4 жастан 
бастап, барлық балаға қолжетімді.

– Қазір елімізде шахмат ойыны кең 
етек жайып жатыр. Супер жетістік – 
біздің әйелдер командасы қыркүйек айын-
да Польшада екінші орынды жеңіп алды. 
Керуеннің міндеті – ойынды насихаттау 
және Қазақстандық шахмат федерациясы-
ның өңірлерде филиалдарын құру. Әсіре-
се, ауылдардағы балалар шахмат ойнай 
алатындай мүмкіндік жасауымыз керек. 
Үкіметтің Қазақстанда шахматты кешен-
ді дамыту туралы қаулысы қабылданған. 
Екі жыл ішінде бастауыш сынып оқушы-
ларының 20 пайызын қамтуды жоспарлап 
отырмыз. Болашақта елімізде шахмат 
мектеп пәніне айналуы мүмкін. Бұл өске-
лең ұрпаққа үлкен пайда әкеледі, – дейді 
Қазақстан шахмат федерациясының ви-

це-президенті Марат Есенов.
Мобильді зал-киіз үйде халықаралық 

гроссмейстер, шахматтан әйелдер құра-
масының бас жаттықтырушысы Павел 
Коцурдың 10 бастаушы шахматшымен 
бір мезгілде ойнау сессиясы ұйымдасты-
рылды.

Сол жерде шахмат турнирінің жарты-
лай финалы да өтті. Оған Конституция 
күніне орай өткен іріктеу жарысының 20 
жеңімпазы қатысты. 

Қарағанды облысынан гранд-финалға 
өткен кезеңде шеберлік танытқан Мадияр 
Алтынбекұлы, Әбуәлі Ысқан, Дінмұха-
мед Әмрин шықты. Олар басқа аймақтар-
дың жеңімпаздарымен бірге 10 қарашада 

Түркістандағы қомақты жүлде үшін бақ 
сынасады.

Қарағандылық шахматшы Мадияр 
Алтынбекұлы 14 жасында ерлер арасын-

да және 15 жасқа дейінгі санатта облыс 
чемпионы, 17 жасқа дейінгі санатта қала 
чемпионы атанған.

– Шахматпен 6 жылға жуық уақыт-
тан бері айналысамын. Бұл ойынды әкем 
үйреткен-тін. Шахмат менің оқуыма да 
көмектеседі. Өйткені, математиканы 
жақсы көремін, сүйіп оқимын. Турнирге 
тыңғылықты дайындалдым. Дебюттерді 
көрдім әрі барымды салып ойнадым, – 
дейді Мадияр Алтынбекұлы.

Қарағандыдан кейін ауқымды «Шах-
мат керуені» Павлодар облысын бетке 
алмақ.

Еске сала кетейік, еліміздің 18 қала-
сында блиц бойынша ашық шағын тур-
нирлер өтіп, жарыс қорытындысы бой-
ынша 10 қараша күні  Астанада аймақтық 
біріншіліктердің жеңімпаздары мен 
жүлдегерлері арасында Гранд-финал өт-
кізіледі. Үздіктер бағалы сыйлықтармен 
марапатталмақ.

Аталған ауқымды турнирге қараған-
дылық спортшылар да қатысты. Атап 
айтсақ, Әйгерім Берікбол, Валерия Ру-
дакова, Жәнібек Амангелдиев, Никита 
Тарнакин барын салып бақты.

Тартысты өткен жарыстың қоры-
тындысы бойынша 68 келі салмақта 
Әйгерім II орынды иеленіп, күмістен 
медаль тағынды. Ал, 84 келі санатын-
да Никита Тарнакин III орын биігінен 
көрініп, қоланы қанағат тұтты.

Дайындаған
Жәлел ҚУАНДЫҚҰЛЫ,

«Ortalyq Qazaqstan»

Атап айтсақ, 48 келіде белдескен 
Әбиба Әбужақынова ақтық сында жапо-
ниялық Натсуми Тсунодаға есе жіберіп, 
күміс медальға ие болды. Азия ойын-
дарынан күмісті әйелдер арасында ел 
спортшылары ең соңғы рет 1998 жылы 
алған. Бір қызығы Әбиба да сол жылы 
туған. 

Ал, 60 келі салмақ дәрежесінде 
алаңға көтерілген Мағжан Шамшадин 
қола медаль иегері атанды. Үшінші 
орын үшін болған бәсеке кезінде отан-
дасымыз Тәжікстан спортшысы Мерзо-
да Суфиевті айқын жеңді. Қарсыласы екі 
рет ескерту алып, нәтижесінде спортшы 
қарсыласынан айласын асырып, спорт 
тарихына есімін жазды.

● ХОККЕЙ

«Сарыарқада» 
жаңа шабуылшы

Ресми дерекке сүйенсек, есімі 
елге белгілі хоккейші Радель Фаз-
леев «Сарыарқа» клубының са-
пына келді. Тәжірибелі шабуыл-
шы бұған дейін біраз жетістікке 
жеткен.

Қазанның тумасы, 27 жастағы шай-
ба шебері өткен маусымды «Мұнайшы» 
құрамында өткізді. VHL тұрақты чемпи-
онатында ол 32 матчта алаңға шығып, 6 
(3+3) ұпай жинапты.

Ал, 2019-2020 маусымында шабуыл-
шы «Нефтехимик» құрамасы сапын-
да ойнап, ҚХЛ-да 14 ойын өткізіп, үш 
нәтижелі пас берген.

«Сарыарқа» клубының қазіргі жағ-
дайын ескерсек, осындай тәжірибелі ой-
ыншылар керек-ақ.

● КАРАТЭ

Бір күміс, бір қола
Францияның Марсель шаһа-

рында Марсель Опен халықара-
лық каратэ турнирі (WKF) өтті. 
Онда әлемнің түпкір-түпкірінен 
келген каратэ шеберлері бақ сы-
насты.

25 жылдан 
кейінгі
 күміс

Екі күнге созылған ақындар ай-
тысын жұрт тапжылмастан тамаша-
лап, алған әсерлерін әлеуметтік желіде 
бөлісе бастады. Қалың қауымның бұл 
әрекеті қазақ өнерінің қазынасына ай-
налған айтысты сағынғандығы болар, 
бәлкім. Жыр додасына онлайн түрде 
Жүрсін Ерман, жергілікті ақын  Мұса 
Тілеу, Мұқаш Сейтқазин,  Қойлыбай 
Асан, Жанарбек Әшімжан, Серікзат 
Дүйсенғазы секілді айтыс өнерінің аға 
буындары әділ бағасын берді. Ал, айты-
стың тізгінін  Аманжол Әлтай ұстады. 

Сонымен, екі күндік бәйге мәресі-
не қамшы салдырмай қара үзіп келген 
сыр сүлейлерінің сарқыты Мейірбек 
Сұлтанхан бас жүлдені иеленді. Қа-
рағандылық ақын Дидар Қами I орынға 
ие болса, II орын Мұхтар Ниязов пен 
Айым Асылбекқызына бұйырды. 
Ал,  III орын Нұрлан Есенқұлов пен 
Аспанбек Шұғатаевтың қанжығасына 
байланды. Сондай-ақ,  Ш.Ділдебаев 
атындағы арнайы жүлдені Айшол-
пан Тілеутай алды. Кәкімбек Салықов 
атындағы арнайы жүлдені Мұрадым 
Мейірлан жеңіп алды. 

Олжалы 
оралды

Сәтбаев қаласының 50 жыл-
дық мерейтойына орай  респу-
бликалық ақындар айтысы өтті. 
Дүбірлі додада еліміздің барлық 
өңірінен 14 ақын бақ сынады. 
Арқа төрінде айтысқан азулы 
ақындар арасынан суырыла 
шыққан қарағандылық Дидар 
Қамиға  I орын берілді. 

● БӘРЕКЕЛДІ!

Жан АМАНТАЙ,
«Ortalyq Qazaqstan»  

